
КIудияб ВатIанияб рагъул 
кьвагьи къотIаралдаса исана 76 
сон  тIубалеб буго. Амма гьелъ 
лъуна киданиги сахлъуларел, ссу-
дулел ругънал, гьединлъидал сонал 
анагIан гьелъул къиматги къадруги 
халкъалъе цIикIкIуна. Къоло анлъ-
го миллионалдасаги цIикIкIун чи 
накълулъарав гьеб гIасияб рагъ-
да гIахьаллъана цIумадиселги. 
ВатIан цIунизе гIоло рагъде ана 
2187 цIумадисев ва рагъул бай-
дабазда хутIана 876 чи. Рагъдаса 
руссараз жигараб хIалтIи гьабу-
на магIишат рукIалиде ккезабизе, 
цо-цоял хIалтIана  республика-
ялъул ва районалъул жавабиял 
ишазда: Александр Невскиясул ва 
БагIараб Байрахъалъул орденазе 
мустахIикълъарав  РичIагьанихъа 
капитан МухIамад ХIайбулаев 
гIемерал соназ гIахьаллъана 
ДАССРалъул Верховный судалъул 
коллегиялда, "БагIараб цIва" орде-
налъе мустахIикълъарав, рагъда-
са   хадусел соназ росдал колхоза
лъул председательлъун хIалтIулаго  
"ЗахIматалъул БагIараб байрахъ" 
орден щварав Гьигьалъа ХIажиев 
Мансур, ЦIумада ва ЦIунтIа рай-
оназда прокурорлъун ва нилъер 
районалда судьялъун хIалтIарав 
рагъулал гьунаразухъ   "БагIараб 
ЦIва" орден щварав Гьадириса 
МухIамад Дибиров, гIагараб рос-
дал колхозалда  хIалтIарав кIицIул 
"БагIараб ЦIва" ва лъабабилеб 
даражаялъул "Реццалъул Орден" 
щварав  ТIиссиахикьа МухIамад 
Къадиров. 

Гьезда гьоркьоса  Эчедаса 
Абакаров  Къади вахъана  Совет 
Союзалъул БахIарчилъун. Гьев  
ккола тIолго нилъер  районалъул 
халкъалъул чIухIилъун. 

Къади гьавуна 1913 соналъул 
9 маялда векьарухъанасул хъиза-
малда. КIудияб ВатIанияб рагъ 
байбихьарабго, росдал колхозалъул 
бригадирлъун хIалтIулев вукIарав 
Къади  тIоцеве вачIуна рагъулаб 
комиссариаталде жив рагъул фрон-
талде витIеян гIарзагун. Амма щая-
лиго гьев нахъе витIула, гьев нахъи-
себ къоялъги уна, гьанжеги инкар 
гьабула. Гьедин щуго нухалъ гIарза 
хъваниги витIуларо гьев фронтал-
де. Ахирги КПССалъул ЦIумада 
районалъул секретарасухъе уна 
жив рагъде витIизе кумек гьабеян, 
ва гьес Къадил гьари тIубала. 

1942 соналъул риидал Къа-
ди цогидал рагъухъабигун щола 
МахIачхъалаялде ва витIула фрон-
талде. Гьесул рагъулаб нух байби-
хьула Наурский районалъул Ищер-
ская станциялда 1942 соналъул 17 
ноябралъ. Гьениб ккараб рагъулъ 
Къадил отделениялъ кIиго танк ва 
лъеберго немцав чIвала. Тихорец-
кая станциялда гьевгун рукIарал 
лъабгоялги чIван, Къади цохIо 
хутIула, амма гьес  хехго,   гьоркьоб 
манзил тун минометалги   лъун, 
дове - гьаниве кIанцIун къого нем-
цав чIвала ва хутIарал асир гьарула. 
ТIаде щварал нилъер рагъухъаби 
тамашалъула, гьесул лебаллъиялда 
ва бажариялда бахиллъула.  Гьеб 

бахIарчияб ишалъе Къадие щола 
тIоцебесеб шапакъат «За воинскую 
доблесть» медаль. Гьев вагъана 
Донбасс, Днепр гIорал, Молдавия 
немцаздаса эркен гьабулаго. Дне-
пралъул плацдарм бахъулаго гьесие 
щвана «За отвагу» медаль. Польша-
ялда Висла ва Одер гIорал рахулаго 

Къадил отделениялъ гьарурал гьу-
жумаз немцазул нус-нус жаназаби 
хутIана рагъул майданалда. Гьениб 
бихьизабураб бахIарчилъиялъухъ 
гьев кIодо гьавуна «БагIараб 
Байрахъ» орденалдалъун. Гье-
дин бахIарчиго вагъулаго Къади 
щвана Германиялъул ракьалде ва 
Вербух  росдада аскIоб ккана цоги 
кIочонареб рагъ, кIицIул гьужум 
гьабуниги гьесул отделениялда 
кIвечIо росу немцазухъа бахъизе. 
Гьеб заманалда росулъан гьезде 
тIаде бачIине лъугьуна немцазул 
«Тигр» абулеб къого танк.  Хан-
дакъаздасан къват1иреги рахъун, 
нилъер аскаразул щуго рагъухъан 
гьезде данде уна. Фашистазда гьел 
рихьулел рукIунаро. ТIоцебе ни
лъераз лъабго танк кьвагьизабула, 
хадуб ункъо, хадубги ункъо, ки-
набниги анцIила цо танкги кIиго 
гьужум гьабулеб гIарадаги хвезабу-
ла. Гьеб мехалъ немцал нахъе къа-
зе лъугьуна. Ахирияб танкалдаса 
къватIиве ваккарав немцас  Къади-
де кьвагьула, амма гьесул туманкI 
чвархъун хутIула. Гьеб мехалъ дан-
де кьвагьдезе лъугьарав Къадилги 
туманкI чвархъула. БухIулеб тан-
калде тIадеги кIанцIун, Къадица 
немцав къватIиве цIала ва танкалда 

тIад кIиязулго рагъ ккола. Немцав 
вукIуна лага-черхалъ къуватав ва 
гьес Къади гъанкъизе жигар бахъу-
леб букIуна. Къадица бараб малалъ 
гьев танкалдаса гъоркье рехула ва 
тIаде щварал нилъер рагъухъабаз 
немцав чIвала. Гьеб лахIзаталда 
Къади немцазул бухIулеб танкалда 

тIад кьурдула. 
Гьедин, 1945 соналъул 17 

апрелалъ,  Вербух росуги босун, 
рагьула Берлиналде нух. Гьеб 
рагъда Къадица анкьго танкги 
кIиго гIарадаги кьвагьула, гьедин-
го  анцIго немцавги чIвала.  Гьеб 
бахIарчияб гьунаралъе гIоло Къади 
Абакаров вихьизавула Совет Со-
юзалъул БахIарчиясул цIаралъе. 

1945 сонаъул 24 июналда Къа-
ди Абакаров гIахьаллъула  Москва-
ялда тIоцебесеб Бергьенлъиялъул 
Парадалда.

1946 соналъул 16 маялъ 
Къади Абакаровасе кьола Совет 
Союзалъул БахIарчи абураб цIар.

Рагъдаса хадув гьев хIалтIула 
Агъвали школалда военруклъун, 
хадув г1умрудул ахирисел соназ-
де щвезег1ан  х1алт1ана  Агъвали 
сберкассаялъул нухмалъулевлъун. 

1948 соналъ халат бахъа-
раб унтудаса хадув Къади  хола. 
Гьев хваниги, киданиги кIоче
наро цIумадисезда гьесул цIарги 
бахIарчиял ишалги. Къади даим 
чIаго хутIила нилъер халкъа
лъе ва мисаллъун вукIина гIун 
бачIунеб гIелалъе. БахIарзазе хвел 
букIунаро.

ЦIумадисезул  
          гьаракь

  Ассаламу гIалайкум!

(Голос  Цумады)

ХIурматиял районцоял!

Баркула нужеда тIаде щолеб  Бергьенлъиялъул Къо-9 май!  
Жакъасеб нилъер берцинаб гIумруялъе ва ракълие гIоло рагъана 

нилъер умумул КIудияб ВатIанияб рагъда, хIехьана гIемерал къварилъа
би. Жакъа, ран каранда рагъулал орденал-медалалгун, Бергьенлъиялъул 
байрамалда нилъгун цадахъ гIахьаллъизе цониги рагъул гIахьалчи 
хутIичIо. Даимаб рецц ва баркала гьезие  доб захIматаб заманаялъ ВатIан 
цIуниялъухъ.

КигIан заман аниги, гьеб рохалилаб байрам нилъер рекIелъ ва пик-
рабалъ кидаго букIине буго кIочонареб лъикIаб ракIалдещвейлъун, дол 
захIматал рагъул соназ нилъер эркенлъи ва  рохалилаб гIумру цIунун 
рагъарал, хварал умумузе сайгъатлъун. 

Гьединго Бергьенлъиялъул Къо баркула рагъул гIахьалчагIазул ручча-
базда, тылалда хIалтIарал захIматчагIазда ва рагъул лъималазда.

Гьарула кидаго роцIараб зоб ва талихIаб гIумру. Биччанте  кидаго 
къварилъабиги рагъалги нилъедаса рикIкIалъизе.

         Районалъул бетIер                     Шамил ГIумаров

 Барки

    БахIарзазе хвел букIунаро
 КIудияб Бергьенлъиялъ - 76 сон

Дунялалъул кIиабилеб рагъда 
Гитлерида дандечIараб цолъиялъул 
гIахьалчагIазда гьоркьоб бищун 
цIикIкIун  камиял ккана Совет Со-
юзалъе. 

1959 соналъул переписалда  
рекъон СССРалъул халкъалъул  
къурбанлъаразул къадар  бук1ана 
20 миллион чи. 2011 соналъ пача-

лихъияб комиссиялъ гьелъул къа-
дар чIезабуна 26,6 миллион.  

Китаялъул хвана 13 млн. чи, 
СШАялъул - 413 316, Англиялъул 
- 449700,   Франциялъул - 601568, 

Германиялъул-7 млн., Япониялъул-
1,407млн., Италиялъул-552 азарго 
г1анасев  чи.

Дунялалъул кIиабилеб рагъда
  ккарал камиял 



КIудияб ВатIанияб рагъул 
лъугьа-бахъиназул темаялда 
хурхинабураб  ТIолгоросси
ялъул  тарихалъулаб акциялда 
гIахьаллъун, сон Агъвали гим
назиялъул 11 классазул цIал
дохъабаз хъвана "Бергьенлъи
ялъул диктант" .   

Гьелъул мурад букIана 
цIалдохъабазул битIунхъваялъул 
халгьаби гуребги,  КIудияб Ва
тIанияб рагъул тарих лъазаби-
ялде жамгIияталъулго кIвар 
буссинаби ва тарихияб лъай 
цебетIезаби.

ТIоцебе гьединаб диктант хъван букIана КIудияб Бергьенлъиялъ 74 сон тIубаялда хурхинабун 
20I9 соналъул 7 маялда.                                                                                         

                                                                                                        Заур Бадрудинов

Араб шамат къоялъ Гьигьалъ росулъ  тIоби
тIана Бергьенлъиялъул Къоялда хурхараб «Бер
гьенлъиялъул рохь» абураб экологиябгун пат
риотикияб  акция.

 Нилъер улкаялда Бергьенлъиялъул Къо 

кIодо гьабулареб ва рагъул кьогIлъи лъачIеб 
цониги хъизан батиларо. КигIан гIемер магIу 
тIураб улбуз, кигIан захIмалъи-къварилъи 
баччараб нилъер халкъалъ рагъул заманалда. 
КIудиял шагьараздагун гIисинал росабалъе щун 
тушманасдаса ВатIан цIунизе къватIире рахъана 
бихьинал.  КIудияб ВатIанияб рагъде Гьигьалъ 
росулъаги ана 93 чи, гьезул гIемерисел  хутIана 
рагъул байдабазда.    

ТIаде щолеб байрамалда хурхун росдада 
тIадехун бугеб магъилъ школлъималаз, гIолилаз, 
районалъул рохьил магIишаталъул хIалтIухъабаз, 
Москваялдаса ва МахIачхъалаялдаса  волонтераз  
КIудияб ВатIанияб рагъул гIахьалчагIи ра
кIалдещвеялъе анкьнусго махил ва накIкIил 
гъветI чIана. 

Гьеб баркала-кири цIикIкIараб хIалтIулъ 
кIвахI тун хIалтIана росдал гIолилал. Гьез 
жидерго захIмат сайгъат гьабуна  рагъул гIа
хьалчагIи ракIалдещвеялъе. 

Жакъа талихIаб ва берцинаб гIумру гьабизе 
щвараб ресалъухъ рагъул гIахьалчагIи даимго 
рекIелъ  хутIила росуцоязда.                                                                                                                                   

                                                     
         МухIамад ХIажиев, лъайкьеялъул 
       управлениялъул методист 

23 апрелалда МахIачхъалаялъул  аэропор
талда дандчIвай гьабуна Варшаваялда тIо
битIараб эркенаб гугариялъул рахъалъ Европа-
ялъул чемпионаталда бергьарал Дагъистаналъул 
гугарухъабигун. Гьенив Дагъистаналъул ункъо 
гугарухъан вахъана чемпионлъун: ГIабасхIажи 
МухIамадов (61 кг.), Загьир Шахиев (65 кг.), 
МухIамад Къурбанов (92 кг.) ва ГIалихан Жаб

рагIилов (97кг.) 
Чемпионазда бергьенлъи баркун кIалъай гьа-

буна Дагъистаналъул физкультураялъул ва спор-
талъул министр Сажид Сажидовас.

Спорталъулъ тIадегIанал хIасилал щвеялъе  
спортсменазе рукIине кколел шартIал чIезаризе 

ругин абуна министрас.
Гьединго баркиялъул кIалъайгун цеве вахъа-

рав нилъер районалъул бетIер Шамил ГIумаровас 
спортсменазе гьарана сахлъи, кIудияб ургуялда 
жеги чIахIиял бергьенлъаби.  Гьес гьединго абу-
на Дагъистаналъул гугарухъаби ругьунлъиялъул 
ракIариялъе Хуштада рохьор хIухьбахъиялъул 
базаялда къабул гьаризе хIадурал ругилан.

Чемпионал хIурматалда дандчIваялъухъ бар
кала загьир гьабуна  республикаялъул эркенаб гу-
гариялъул тIасабищараб командаялъул бетIерав 
тренер ХIажи Рашидовас. 

 
                    ТIалхIат ГIабдулбасиров

Чемпионазда дандчIвай гьабуна 

22 апрелалда райадминистрациялда иргадулаб нухалъ 
данделъана районалъул терроризмалде дандечIараб комис-
сия.

Гьелъул  данделъи  рагьана районалъул бетIер, террориз-
малде дандечIараб  районалъул комиссиялъул председатель 
Шамил ГIумаровас.

Районалда маялъул байрамал тIоритIулел тадби-
разда терроралъул ва цIа ккеялъул  хIинкъи гьечIолъи 
букIинабиялда бан гьабулеб хIадурлъиялъул хIакъалъулъ 
бицун  кIалъазе вахъана районалда бугеб жанисел ишазул 
отделалъул начальник Камал ГIабдулхIакъов.

-Районалда бугеб Россиялъул МВДялъул отделалъ  
хIисабалде босун буго «кьижарал  хандакъал» тIатинари ва 
кьучIдасанго гьел тIагIинари, терроралда хурхараб такъсир-
лъи гьабурал чIагIазул цIех-рех гьаби ва гьел тамихIалде 
цIай. Гьедин, нижер хIалтIул аслияб мурад буго районалъул 
гIадамазда гьоркьоб  хIинкъи гьечIеб гIадлу-низам чIезаби. 
Байрамал тIоритIизесел  бакIазул ва аскIор ругел минаба-
зул цIа ккеялдаса   ва терроралда хурхараб такъсирлъи гьа-
биялдаса хIинкъи гьечIеб хIал чIезабизелъун тIоритIунел 
руго хал гьариялъул хIалтIаби. Гьеб рахъаллъ хIажат буго 
тIоритIизесел тадбиразул хIакъалъулъ учреждениябазул-
гун организациябазул нухмалъулез  цебеккунго мухIканаб 
баян нижехъе щвезаби. Гьединго гIадамалги рукIине ккола 
цIодорго, щакдари ккараб къайи-къоноялъул хIакъалъулъ, 
нахъ тIамичIого ахIизе ккола  телефоналъ.  (8 963 410 51 52).

Данделъиялда гьединго гIанеккана терроризмалъул  иде-
ологиялде дандечIеялъе гьабураб  комплексалъулаб план 
тIубаялъул суал. Гьелъул хIакъалъулъ информация гьабуна  
районалъул АТКялъул бетIерав  специалист МухIамадхIажи 
Халиловас.

-Экстремизмалъул ва терроризмалъул статьябазда 
рекъон  тамихIалъул болжал лъугIун рокъоре руссарал къо-
го  гIолохъанчи вуго районалда, терроралде данде гIуцIараб 
операция гьабулаго чIварал НВФялъул членазул  вуго кIиго 
гIагарав чи, НВФялъул членазул бищунго гIагарав  щуго чи 
вуго.  Гьезда гьоркьор тIоритIула экстремизмалъул ва тер-
роризмалъул  идеологиялде данде бичIчIи кьеялъулал  про-
филактикиял тадбирал, хал ккола гьезул  хьвада-чIвадиялда 
хадуб. Районалъул лъайкьеялъул идарабазда  лъун руго  тер-
роризмалъул ва экстремизмалъул бицараб информация бугел 
стендал, гьарула  гьенир профилактикиял тадбирал. Гьабу-
леб профилактикияб хIалтIул  кинабго  информация кьола 
гIадамазе районалъул газеталдасагун  сайталдаса, ютуб, ин-
стаграмм интернеталъул гьиназдаса,- ян бицана Халиловас. 

Гьеб суалалда сверухъ районалъул прокурорасул заме-
ститель ХIажимурад Арадаховас бихьизабуна росабазул 
бутIруз гьеб рахъалъ гьабулеб хIалтIи  букIине кколедухъ 
гIуцIун гьечIеблъи. Жидеца гьабулеб хIалтIул фотоотчет 
букIине кколин ва гьединал тадбирал  прокуратураялъул, по-
лициялъул, терроралде дандечIараб комиссиялъул ва СМИ-
ялъул  хIалтIухъабиги ахIун цадахъал рукIине кколин  абуна 
гьес.

Данделъиялда гьединго гIенеккана лъайкьеялъул идара-
базда хIинкъи гьечIолъиялъе  Росгвардиялъулгун бухьен бу-
гел кнопкаби, сигнализация ва сверухъ къан чали лъеялъул 
хIалтIаби рагIалде рахъун гьечIолъиялъул суалалги. 

Данделъиялъул ахиралда хIасилалъулаб кIалъай гьабуна  
районалъул бетIер Шамил  ГIумаровас.

Гьоркьор лъурал суалазда сверухъ комиссиялъ рекъон 
кколел хIукмабиги къабул гьаруна.

ХIинкъи  гьечIолъи   
букIинаби 

Терроралде данде

  Акция

"Бергьенлъиялъул  рохь"

"Бергьенлъиялъул диктант" 



АнцIила микьабилеб январалдаса нахъе  ул-
каялда байбихьана коронавирусалде  данде вак-
цина гьабизе. Жакъа къоялъги нилъер районалда 
тIадбан унеб буго вакцинация, амма гьеб гьабу-
лел гIадамал дагь руго. Щаялиго халкъалъул бо-
жилъи гIолеб гьечIо ва прививкаби гьарулезул 
къадарги цIакъго дагьаб буго. Гьеб сунда бараб 

ва щай халкъалъул божилъи гьечIебали цIех-рех 
гьабун дун щвана райбольницаялъул участкая-
лъул терапевт Ибрагьим ГIалиевасухъе.  

Ахирал баяназда рекъон жакъа къоялде 
районалъул  больницаялде бачIун буго 550 доза 
вакцинаялъул, прививкаби гьарун руго 420 чи-
ясе, 268  чиясе гьаруна  кIиябго этапалъул при-
вивкаби. Гьезда гъорлъ 163 чи медицинаялъул 
хIалтIухъан, 56  учитель, хутIарал полициялъул-
гун прокуратураялъул ва цогидалги идарабазул 
хIалтIухъаби. Къого чи  жидеего бокьун рачIарал, 
хIежалде ине нигаталда ва цо-цоял жидерго сах-
лъи цIуниялъе гIоло. Гьеб цIакъ дагьаб къадар 
бугин рахIатхун бицана гьес, щай гурелъул пла-
налда рекъон лъагIалил ахиралде щуазаридасаги 
цIикIкIун чиясе вакцина гьабизе ккола.

-Дунялалда инсанасе Аллагьас  чан сон кьун 
батаниги, гьесие бищунго чара гьечIеб бечелъи 
буго сахлъи. Амма сахлъиялъул къимат нилъе-
да жибго сахлъиялъ къо рехараб мехалда гурони 
бичIчIуларо. ГIадамаз пикру гьабизе ккола жиде-

да сверухъ ругезул сахлъи цIуниялъулги, гьезул 
гIумруялъе жидедаса хIинкъи букIиналъулги. 
Жакъаги дунялалдаги тIибитIулеб буго коро-
навирус. Нилъер улкаялда гьабулеб вакцинаги 
рикIкIун буго бищун лъикIаблъун, хIинкъизе 
ккараб жоги гьечIо. Хасго ригь арал гIадамал 
тIасаго унарел (хронические) унтаби хIалае 
ккун прививкаби гьаризе бокьичIого рукIунел 
руго. Гьезха гьеб гьабизего кколеб. Лъабкъойи-
даса тIаде арал гIадамазул иммунитет загIипаб 
букIуна ва унтабазде дандечIезе инсанасул чор-
хол къуватги гIоларо. ГьанжелъизегIан прививка-
би гьаруразе лъиего квеш лъугьинчIо. Райболь-
ницалъул кIиго хIалтIухъаналъул дагьаб рекIел 
хIал хисун, бидул кьаби борхун букIана, гьебги 
хехго рукIалиде ккана. Нилъ хIинкъизе бегьула-
ро, рекIелъе хIинкъи ккей буго, чиясул чорхое  
бищун квешаб асар гьабулеб унти. Коронави-
русалъул прививка гьабизе бегьуларо 18 сониде 
рахинчIезе, къинал руччабазе ва унтаразе. При-
вивка гьабун хадуб сордо-къоялда жаниб  дагьаб 
черх загIиплъизе бегьула, рукIине бегьула бетIер 
унти гIадаб  ва цогидалги гIаламатал. Гьеб ки-
набго ккола гIадатияб ишлъун,  инсанасул чорхол 
иммунитеталъул жавабияб асарлъун. Районалъул 
халкъалъ хIинкъичIого прививкаби гьаризе кко-
ла. Балагье дунялалда бугеб ахIвал-хIалалъухъ, 
Индиялда, Турциялда унтарал цIикIкIунел руго. 
Нилъер республикаялъул инфекционнияб боль-
ницаялда жакъаги холел руго гIадамал коронови-
русалдаса. Халкъияб аби буго бетIер бекилалде-
го бухьун лъикIилан, унтун хадуб нилъее кумек 
щвей щакаб буго, - ян абуна терапевтас.

Статистикиял баяназда  рекъон Дагъистанал-
да коронавирусалъ унтун вукIана 32241 чи, сах-
лъана 29857, хвана 1449 чи. Жакъаги республика-
ялъулаб инфекционнияб больницаялде рачIунел 
руго коронавирусалъ унтарал гIадамал. Араб 
соналъ ккарал камиязул нилъедаго лъикI лъа-
лелъул, вирусалде данде къеркьезе чорхол къуват 
букIине прививкаби гьаруни лъикI  букIина ни- 
лъер районалъул гIадамазги.

Сураталда: районалъул прокурорасул   заме-
ститель ХIажимурад АдухIовасе прививка гьабу-
леб лахIзат                       

                                     Зульфия Сажидова  

Сегодня вопрос организа-
ции противодействия мошенни-
честву остается одним из акту-
альных в деятельности органов 
внутренних дел. Одним из са-

мых популярных видов мошен-
ничества  сегодня является  мо-
шенничество с использованием 
сотовой связи. 

Чтобы уберечь себя и своих 
близких от мошенников, необ-
ходимо соблюдать следующие 
меры безопасности: 

1. Нужно всегда держать в 
тайне следующие данные: коды 
из  SMS  и  PUSH уведомле-
ний,  PINкод карты,  контроль-
ные вопросы,  данные кар-
ты,  включая срок действия и 
трехзначный код.  Нельзя также 
раскрывать персональные дан-
ные: отчество,  место и год рож-
дения, данные паспорта.

 2. Если кто то позвонил сам,   
не следует ему доверять,  даже 
если он представился со-
трудником банка,  немедленно 
прекратите разговор.  Нужно 
перезвонить в банк в случае по-
дозрительного звонка или со-
общения от банка.

 3. Если,   кто-то позвонил 
с абонентского номера схожим 
с сервисными номерами бан-
ка,   органов внутренних дел и 
других государственных орга-
низаций, сбросьте звонок и пе-
резвоните сами,   с целью уточ-
нения той просьбы с которой 
к вам обратились неизвестные 
лица;

4. Не нужно скачивать ни-
какие программы на смартфон 
по просьбе незнакомцев и тем 
более предоставлять им доступ 
к ним. 

5.Не нужно носить запи-
санный пинкод рядом с картой.
Лучше подключить оповещения 
об операциях и настроить ли-
миты на траты.

 6. Для быстрой связи с бан-
ком нужно заранее сохранить 
его номера в телефоне.

7.Если карта пропала - нуж-
но сразу же связаться с бан-
ком,  заблокировать карту,  про-
верить операции и обратиться в 
банк для выпуска карты. 

8.Если украли деньги со 
счета - нужно связаться с бан-
ком и описать ситуацию. После 
чего - написать заявление в по-
лицию и отправить в банк талон 
о принятии заявления. 

9. Если пропал телефон   - 
нужно связаться с банком для 
блокировки приложения и уда-
ления данных карты со смарт-
фона.  Также нужно немедленно 
обратиться к сотовому операто-
ру для блокировки симкарты и 
проверить последние операции. 

10.Для использования ус-
луги  «Мобильный банк»  к 
банковской карте должен быть 
привязан абонентский но
мер,  находящийся непосредст
венно в Вашем пользова-
нии,  следить за тем,  что бы 
абонентский номер не был заб
локирован оператором,    в дан-
ном случае симкарта с абонент-
ским номером будет продана 
другому лицу. 

11. Сотрудники банка ни-
когда не будут Вам рекомен-
довать перечислить денежные 
средства на  «безопасный,   ре
зервный счет,  безопасные ячей-
ки» какие либо другие счета и 
тем более абонентские номера.

12.  Сотрудники банка ни-
когда не попросят назвать рек-
визиты банковских карт,  код 
расположенный на оборотной 
стороне банковской карты и 
пароли поступившие в смс
сообщениях с сервисных номе-
ров.

Пресс-служба ОМВД 
             по району

 ОМВД  COVID -19
Телефонное мошенничество и 

меры безопасности

Хореография ккола ки-
налго кьурдабазул аслулъун. 
ГIемерал бахIсал рукIуна лъи-
мер лъадариялъе гьелъул бугеб 
кIваралъул хIакъалъулъ. Лъиме-
ралъул чорхое, гьеб цIилъиялъе 
кинабгIаги квалквал букIине  
ресго гьечIо, гьелъул гIаксалда, 
гьелъ кумек гьабула гьитIичазул 
сахлъи щулалъизе. Хореогра-
фиялъ кумек гьабула  мугъзал 
гьод битIизабиялъе, чорбал щу-
лалъиялъе.

Гьеб гуребги, лъимала-
зул ккола лъай-хъвай, цоца-
дехун гьудуллъиялъулаб бу-
хьен. Гьелъги кумек гьабула 
лъимералъул гIамал-хасият 
лъикIаб рахъалде куцазе. Гьи
тIингоялдаса нахъе лъимер ру-
гьунлъула командаялда гьор-
кьоб хIалтIизе. 

Коллективалда гьоркьор 
ругьунал лъималазе бигьа-
го букIуна, кIудиял гIедал, 
гIадамазулгун гIаммаб мацI ба-
тизе, гIумруялдехун ракIчIараб 
бербалагьи гьабизе. Хореогра-
фиялъул кружокалде хьвадулел 
лъималазулъ гьитIингоялдаса 
нахъе бижула жидецаго гьабу-
леб ишалдехун жавабчилъи. 
ЛъикIлъула гIамал-хасият, 
цIикIкIула школалда цIалудехун 
гъира. Хал гьабидал, гьединал 

лъималазул, кинаб рахъ боса-
ниги, цогидаздаса цIикIкIараб  
букIуна цебетIей. Кружокалде 
хьвадиялъ лъимералъул пагьму 
лъикIлъула, чIамучIлъи, ахIи-
хIур дагьлъула, лъимер лъугьу-
ла жибго жиндаго чIараблъун, 
аскIор ругезе кумекалъе хIа
дураблъун.

Нилъер районалда бугеб 
хореографиялъул цолъиялъе 37 
соналъ нухмалъи гьабулеб буго  
ГIабибат Мусаевалъ.

1984 соналъ гьелъ лъу
гIизабуна Дагъистаналъул куль-
тпросветучилищеялъул хорео-
графиялъулаб отделение.

Аслияб гьелъул хIалтIи 
букIуна лъималазул библиоте-
каялда цадахъ бачуна хорео-
графиялъул хIалтIиги. Лъимал 
рохун хьвадула кьурдул кружо-
калде. 

-Школалде инчIого цо-
цо багьана батун гьенире 
рачIунелгицин руго лъимал. 
Эбел-инсуе лъимал кружокал-
де ритIизе бокьаниги, цо-цо  
гIагарлъиялъул чагIаз квалк-
вал гьабулелги  камулел гьечIо. 
Лъималазул, лъагIелалъ хIадур 
гьарун хадур байрамазда це-
рерахъин букIуна. Гьединаб 
бакIалдаса  ячун уна яс 11-12 
яс цадахъ  рекъон гьабулеб 
хIалтIи, цогIаги камуни,  ки-
набго биххун уна, лугбал ра-
гъаризарулаго ясал къосула.
Дурусго рекъон ккун букIараб 
хIалтIул низам биххула. Дица 
рикIкIуна  кIвар кьезе кколеб-
лъун цо нухалъ гIуцIараб лъи-
малазул къокъа 10 -11 классал-
де щвезегIан цIуни,-ян бицана 
ГIабибатица.      

             Заур Бадрудинов

 Лъималазе  кьурдул  кIвар

 Вирусалъе дару-прививка

29 апрель-Халкъазда гьоркьосеб кьурдул къо

Щивго кIочене гьечIо
 Бергьенлъиялъул къоялде

"Нижеда кIоченаро! Ниж чIухIула!" абураб ахIиялда  гъоркь 
гьаб анкьалъ Инхокъвари школалда тIоритIулел руго КIудияб 
ВатIанияб рагъул Бергьенлъиялъул байрамалда хурхарал тадби-
рал. Щибаб классалъул нухмалъулес ва тарихалъул мугIалимас 
кьолел руго БахIарчилъиялъул дарсал. 

Гьал къояз школалъул музеялда анкьабилеб классалъул 
цIалдохъабазе КIудияб ВатIанияб рагъда  гIахьаллъарал росуцоязул 
рагъулаб нухалъул бицараб дарс кьуна Равзат АхIмаднабиевалъ. 

ЦIалдохъабаз цIалана  рагъул кучIдул,  бицана  рагъул кьогI- 
лъиялъул, ккарал камиязул,  росуцоязул рагъда ккарал  цо-цо  лъу-
гьа-бахъиназул. 

Гьез   божилъи гьабуна  рагъул гIахьалчагIи даимго рекIелъ 
цIунизе ва умумузул   бахIарчиял ишазе ритIухъаллъун рукIине.                                         

                                             
                               ГIайшат МухIамадова, мугIалим



28 апрелалда  гIумруялдаса 
ватIалъана врач травматолог, ме-
дицинаялъул гIелмабазул доктор, 
профессор, 1995-2017 соназда 
республикаялъул  травмотологи-
ябгун ортопедиялъул Централъул 
бетIерав врачлъун хIалтIарав, ахи-
рал соназда  гьенивго отделени-
ялъул заведующийлъун хIалтIулев 
вукIарав МухIамад  ГIумаров.

МухIамад гьавуна 1943 сона-
лъул 23  июналда Хуштада росулъ. 
ЗахIматалъул нух байбихьана, 1966 
соналъ Дагъистаналъул пачали-
хъияб медицинаялъул институтги 
лъугIизабун,  Йошкар-Ола шагьа-
ралда хирурглъун. Советияб Ар-
миялда рагъулаб хъулухъ тIубан 
хадув,  1967-1973 соназда хIалтIана 
МахIачхъалаялда республикаялъул 
клиникияб больницаялда. 1973-
1975 соназ  цIалана Москваялда 
СССРалъул сахлъи цIуниялъул  ми-
нистерствоялъул ЦИТОялда, 1975 
соналъ цIунана медицинаялъул 
гIелмабазул  кандидатасул диссер-
тация.

ЦIали тIубан хадувги 1995 
щвезегIан хIалтIана республика-
ялъул клиникияб больницаялда 
хирурглъун, 1995 соналдаса 2017 
соналде щвезегIан хIалтIана рес
публикаялъул травматологиялъул
гун ортопедиялъул Централда 
бетIерав врачлъун, гIумрудул ахи-
рисел къоязде щвезегIан хIалтIана 

гьенивго отделениялъул заведую-
щийлъун. 

2005 соналъ цIунана медици-
наялъул гIелмабазул докторасул 
диссертация.

Гьесул жигаралдалъун Гъизля-
ралда, Гъизилюрталда, Каспийски-
ялда, Буйнакскиялда  ва Дербен-
талда рагьана травматологиялъул 
отделенияби, гьединго РКБялда 90 
койка бугеб лъималазул травмато-
логиялъул ортопедиялъул  стацио-
нарияб отделение.

МухIамад ГIумаровас жигараб 
гIахьаллъи гьабулаан республи-
каялъул ва районалъул жамгIияб 
гIумруялъулъ. Дагъистаналде  хъа
чагъал рачIараб заманалъ чачаназ-
даги дагъистанияздаги гьоркьоб 
рекъел  цIуниялъулъ жигараб 
гIахьаллъи бук1ана гьесул, гьеб 
заманалда гIемер щвана  гьев лъу-
къаразухъе, гьаруна гьезие  опера-
цияби. 

МухIамад ГIумаров вищун 
вукIана ДАССРалъул Верховный 
Советалъул депутатлъун. Гьев  
ккола СССРалъул сахлъи цIу
ниялъул отличник, Россиялъул 
мустахIикъав врач, Дагъистана- 
лъул халкъияв тохтур.

Исана 23 апрелалда Дагъис- 
таналъул жамгIиял цолъабазул 
"Защитник Отечества"  Союзалъ 
гьесие  кьуна "Честь и гордость 
Дагестана-золотой  Орел" меседил 
орден.

МухIамад вукIана гIаданлъи 
ва бажари бугев инсан, гьабулеб 
ишалдехун букIана жавабчилъи, 
сверухъ ругездехун адаб-хIурмат.

Райадминистрациялъул кол-
лективалъ, районалъул Собрани-
ялъул депутатаз ва районалъул 
активалъ МухIамад ГIумаров  
къадаралде щвеялда бан зигара 
балеб буго гьесул хъизан-лъима-
лазда, гIагарлъиялда ва Хуштада 
росдал жамагIаталда. 

Аллагьас иманалда тIови
тIун ватаги, хъизан-лъималазе 
ва гIагарлъиялъе сабру кьеги.

22-23 маялда ТIиссиахикь  
бараб гIемеррахъазулаб спорти-

вияб площадкаялда тIобитIизе 
буго «ЦIумадисезул гьаракь» 
газеталъул призалъе волейбо-
лалъул  турнир.

ГIумру гьабулеб бакIа
лъухъ балагьичIого турнирал-

да  гIахьаллъизе бегьула цIу
мадисел гIолохъаби.

Врачасул  ва росдал адми
нистрациялъул бетIерасул  
мугьругун  гъулбас бугел г1ар-
заби кьезе ккола мандаталъулаб 
комиссиялде.

Командаялъул гIуцIи: микь-
го хIалев чи, цо вакил, цо тре-
нер.

Мандаталъулаб комисси
ялъул данделъи ва можоро 
тIами букIине буго  22 маялда 
сагIат ичIгоялда.

Къецал байбихьизе руго 
сагIат анцIгоялда.

       
 Шапакъатал:
1 бакI-15 000 гъурущ.
2 бакI-10 000 гъурущ
3 бакI -7000 гъурущ.
Гьединго батIи-батIиял но-

минациябазеги чIезарун руго 
шапакъатал. 

ГIуцIиялъулаб  комитет

ГьатIан къоялъ Агъвали  
гимназиялъул  спортзалалда 
тIобитIана 2008 соналъ гьарурал 
ва гьездаса гьитIинал гIолилазда 
гьоркьоб волейболалъул  рай-
оналъул первенство. Къецал 
тIоритIиялъул аслияб мурад  
букIана гIолилазул волейбол 
хIаялъе махщел камиллъизаби ва 
зоналиял къецазда гIахьаллъизе 
районалъул тIасабищараб коман-
да гIуцIи.

Гьенир гIахьаллъана Агъва-
ли, Гъоркьгьаквари, КIванада, 
ТIинди ва ТIиссиахикь школазул 
васазул командаби ва Агъвали, 
гимназиялъулгун Гъоркьгьаква-
ри школалъул  ясазул командаби.

Къецазул хIасилазда рекъон 
васазда гьоркьоб тIоцебесеб бакI щвана гъоркь-
гьакварисезе, кIиабилеб бакI тIиссиахикьисезе, 
лъабабилеб бакI -кIванадисезе,  ясазда гьоркьоб-
ги тIоцебесеб бакI ккуна  гъоркьгьакварисез,  

кIиабилеб бакI щвана агъвалисезе. 
Бергьаразе ва призеразе кьуна рекъон кколел 

даражаялъул грамотаби.

                                 Шамил Сажидов

Удержания из заработной платы работника 
для погашения его задолженности работодателю 
могут производиться в случаях, определенных 
частью второй статьи 137 ТК РФ.

Работодатель вправе принять решение об 
удержании из заработной платы работника 
не позднее одного месяца со дня окончания 
срока, установленного для возвращения аванса, 
погашения задолженности или неправильно 
исчисленных выплат, и при условии, если 
работник не оспаривает оснований и размеров 
удержания (часть третья статьи 137 ТК РФ).

Заработная плата, излишне выплаченная 
работнику (в том числе при неправильном при
менении трудового законодательства или иных 
нормативных правовых актов, содержащих 
нормы трудового права), не может быть с него 
взыскана, за исключением случаев:

- счетной ошибки;
- если органом по рассмотрению индивиду-

альных трудовых споров признана вина работни-
ка в невыполнении норм труда (часть третья ста-
тьи 155 ТК РФ) или простое (часть третья статьи 
157 ТК РФ);

-если заработная плата была излишне вы-
плачена работнику в связи с его неправомерными 
действиями, установленными судом.

При этом следует иметь в виду, что данный 
перечень носит исчерпывающий характер.

В случае нарушения работодателем трудо
вых прав, гражданин вправе обратиться за 
их защитой в прокуратуру, государственную 
инспекцию труда или в суд.   

Г. Арадахов,  заместитель прокурора района

Удержание из зарплаты 

 Дагьаб цебе  ТIинди тIо
битIана районалъул  цIалдо
хъабазда гьоркьоб  олимпиада: 
байбихьул классазда гьоркьоб 
гIурус  мацIалъул ва матема-
тикаялъул,  5-8 классазда - ма-
тематикаялъул,  9 классазда 

- Дагъистаналъул тарих,  10-11 
классазда -  ОБЖялъул.

Гьенир гIахьаллъана  рай-
оналъул анцIила лъабго шко-
лалъул цIалдохъаби. 

Олимпиадаялъул  ккана ха-

дур рехсарал хIасилал:
     Байбихьул классал  

1 бакI. ИзрагIилов Му
хIамад (ТIадгьаквари), 2 бакI. 
ЖахIпарова Раисат (Хушта-
да) ва  3 бакI.  Набигулаев 

МухIамадрасул (Сасикь).
         
           5-8 классал 
Математика. 1 бакI. ГIаб

дулхIакъова ПатIимат (Агъва-
ли гимназия), 2 бакI. Ях1яева 

Фатима (ТIадгьаквари школа), 
3 бакI. МухIамадов МухIамад 
(ТIинди школа).

               
              9 класс 
Дагъистаналъул тарих. 

1 бакI. ГIаличуева  Хади-
жат (ТIинди школа), 2 бакI. 
МухIамадаминова ХIалимат, 
(Агъвали гимназия), 3 бакI. 
КъурамухIамадова Амина 
(Гъоркьгьаквари школа).           

           
             10-11 класс. 
ОБЖ. 1 бакI. ХIажиев Му

хIамадрасул (ТIинди школа), 
2 бакI. ХIасанов Адилгерей  
(Агъвали гимназия), 3 бакI. 
ГIумаханов КъурамухIамад  
(Лъондода школа).

Бергьаразе кьуна грамотаби 
ва къиматал сайгъатал.

       П. МуртазагIалиева

  Олимпиада тIобитIана

      Волейболалъул  къецал

   Лъайкьей

 Волейбол
«ЦIумадисезул гьаракь» 

газеталъул приз

 МухIамад  ГIумаров


